
				এই পাতাটির মুদ্রণ সংশোধন করা প্রয়োজন। 
বর্তমান ভারত Rや>
অন্য দেশে সমানীত হইতেছে এবং যাহার আদেশে সম্রাটকুলও কম্পমান, সংসারসমুদ্রের সর্বজয়ী এই বৈশ্বশক্তির অভু্যত্থানরূপ মহাতরঙ্গের শীর্ষস্থ শুভ্র ফেনরাশির মধ্যে ইংলণ্ডের সিংহাসন প্রতিষ্ঠিত।
অতএব ইংলণ্ডের ভারতাধিকার বাল্যে শ্রুত ঈশামসি বা বাইবেলপুস্তকের ভারতজয়ও নহে, পাঠান-মোগলাদি সম্রাড়গণের ভারতবিজয়ের ন্যায়ও নহে। কিন্তু ঈশামসি, বাইবেল, রাজপ্রাসাদ, চতুরঙ্গবলের ভূকম্পকারী পদক্ষেপ, তুরীভেরীর নিনাদ, রাজসিংহাসনের বহু আড়ম্বর—এ সকলের পশ্চাতে বাস্তব ইংলণ্ড বিদ্যমান । সে ইংলণ্ডের ধ্বজ-কলের চিমনি, বাহিনী—পণ্যপোত, যুদ্ধক্ষেত্ৰ—জগতের পণ্যবীথিকা, এবং সাম্রাজ্ঞী—স্বয়ং সুবর্ণাঙ্গী শ্ৰী ।
এইজন্যই পূর্বে বলিয়াছি, এটি অতি অভিনব ব্যাপার—ইংলণ্ডের ভারতবিজয় । এ নূতন মহাশক্তির সংঘর্ষে ভারতে কি নূতন বিপ্লব উপস্থিত হইবে ও তাহার পরিণামে ভারতের কি পরিবর্তন প্রসাধিত হইবে, তাহ। ভারতেতিহাসের গত কাল হইতে অনুমিত হইবার নহে ।
পুরোহিতশক্তি
পূর্বে বলিয়াছি, ব্রাহ্মণ, ক্ষত্র, বৈহু, শূদ্র চারি বর্ণ পর্যায়ক্রমে পৃথিবী ভোগ করে। প্রত্যেক বর্ণেরই রাজত্বকালে কতকগুলি লোকহিতকর এবং অপর কতকগুলি অহিতকর কার্যের অনুষ্ঠান হয় ।
পৌরোহিত্যশক্তির ভিত্তি বুদ্ধিবলের উপর, বাহুবলের উপর নহে ; এজন্ত পুরোহিতদিগের প্রাধান্তের সঙ্গে সঙ্গে বিদ্যাচর্চার আবির্ভাব ! অতীন্দ্রিয় আধ্যাত্মিক জগতের বার্তা ও সহায়তার জন্য সর্বমানবপ্রাণ সদাই ব্যাকুল । সাধারণের সেথায় প্রবেশ অসম্ভব ; জড়বুহ ভেদ করিয়া ইন্দ্রিয়সংযমী অতীন্দ্রিয়দর্শী সত্ত্বগুণপ্রধান পুরুষেরাই সে রাজ্যে গতিবিধি রাখেন, সংবাদ আনেন এবং অন্তকে পথ প্রদর্শন করেন। ইহারাই পুরোহিত, মানবসমাত্ত্বের প্রথম গুরু, নেতা ও পরিচালক । 聽
দেববিং পুরোহিত দেববং পূজিত হয়েন। মাথার ঘাম পায়ে ফেলিয়। আর র্তাহাকে অল্পের সংস্থান করিতে হয় না। সর্বভোগের অগ্রভাগ দেবপ্রাপ্য, 鬱 দেবতাদের মুখাদি পুরোহিত-কুল। সমাজ তাহাকে জ্ঞাত বা অজ্ঞাতসারে

